
Aningaasaqarnermut Ataatsimiititaliap suliaq nr. 01.31.06/08-00337 pillugu ulloq 28. maj 2008-mi
aalajangiinera pillugu Naalakkersuisunut ilisimatitsineq (Naalakkersuisut ulloq ulloq 23. maj 2008-mi
ataatsimiinneranni imm. 2c)
Kontomi pingaarnermi 75.01.11 Pinngortitaleriffik, angallatip misissuutip ¿Adolf Jensen¿-ip
motooriiarnera pissutigalugu aningaasaliissutinut ilassutissanik qinnuteqaat.
¿Naalakkersuisut inassutigaat,
kontomi pingaarnermi 75.01.11 Pinngortitaleriffik, aningaasaliissutit 3.500.000 koruuninik
amerlineqassasut,
kontomi pingaarnermi 20.11.50 Ingerlatsinermut sillimmatit, ani ngaasaliissutit 700.000 koruuninik
ikilisinneqassasut,
kontomi pingaarnermi 80.00.01 Nuussinissanut sillimmatit, aningaasaliissutit 2,8 mio. koruuninik
ikilisinneqassasut.¿
Aningaasaqarnermut Ataatsimiititaliap oqaaseqaatai
Pinngortitaleriffiup angallataata motoorissaanik nutaamik pisinissaq siunertaralugu ilassutitut
aningaasaliissuteqarnissamik suliami matumani pineqartumi Naalakkersuisut qinnuteqarput. Motoori
maanna pineqartoq sequmiivissimasoq iluarsaanneqarsinnaajunnaarsimasorlu isummernissamut
tunngavissiami allassimavoq.
Pinngortitaleriffiup angallataa pisoqaasoq aammalu angallat nutaamik motoorilerneqaraluaruniluunniit
piffissaq atuuffigisinnaasaa killeqartoq Ataatsimiititaliap ilisimaaraa. Taamaattumik angallammik nutaamik
pissarsinissamik pilersaarutit killiffiat Naalakkersuisunit paasissutissiissutigineqassasoq Ataatsimiititaliamit
qinnutigineqassaaq.
Aningaasaqarnermut Ataatsimiititaliap aalajangiinera
Siuliani allassimasutut paasinnilluni Naalakkersuisunit inassuteqaatit Aningaasaqarnermut
Ataatsimiititaliamit akuersissutigineqarput. Naalakkersuisut akissuteqaataat ullumikkut sapaatip akunneri
pingasut qaangiutsinnagit kalaallisut danskisullu elektroniskiusumik nuutillugit uunga Naalakkersuisunit
nassiuteqquneqarput nch@gh.gl.

